
పాపము నిన్నుఁ గూడఁగల భామల కబ్బెను బుణ్య మిందుపైఁ

బాపము పుణ్యముం గలదె భావమునన్ బరికించి చూడగన్.

	శా.	
పో నామాటలు పూర్వపక్షములు గాఁ బోనాడి పోనాడి యౌ

నౌ నీమాటలె నిల్పుకొంటి నవి సిద్ధాంతంబుగాఁ జేసి నీ

తో నింకేటివితండముల్ పలుక నేర్తు న్నేఁటితో నిగ్రహ

స్థానం బైతిని నీవి దెల్పుపలుకే శాస్త్రంబు తర్కింపఁగన్.



	 86







	క.	
శృంగారకవితవంటిది, యంగన కడుఁబ్రేమచేత నానందముతో

నంగీకరించినం దగు, భంగంబున కోర్వఁగలదె భావజ్ఞనిధీ.



	 87







	చ.	
లలితుఁడ వౌదు వంచు మొదలన్ జదివించినదెల్ల నేఁటికిన్

గలిగెను గాళ్ళపైఁ బడినకామినిఁ గాదని వాడ వాడలన్

గలమగనాండ్రకాళ్ళఁ బడఁగాఁ జదు వున్నదె మాట లేల నన్

సొలపునఁ గూడరా మనసుతీఱఁగ జల్లనిమాటలాడరా.

	క.	
అల్లుఁడ వైనందులకున్, జెల్లుగ నుపకార మొకటి సేయుము నామే

నెల్లఁ గడుఁ గ్రాఁగుచున్నది, చల్లనినీమేన నొత్తి చల్లార్చు మిఁకన్.

	గీ.	
నన్నుఁ దాఁకినపుడె నామేనికాఁకలు, నిన్ను సోఁకు ననుచు నెన్నవలదు

నిన్ను సోఁకఁబోదు నిను మున్ను గూడిన, మందసతులతనువులందుఁ గాక.

	చ.	
ఇపుడు మదీయవాక్యముల కీకొనవో యని డెందయారకే

తెపతెపఁ గొట్టు కాడెడిఁ బదింబదిగా నిదె చూడు మంచు న

చ్చపలమృగాక్షి లేచి యలసారసలోచను కేలుఁదమ్మి నం

దపుటురమందు మోపుకొని తల్సు బరాలన మూసి కృష్ణునిన్.

	ఉ.	
గొబ్బున శయ్యకున్ దిగిచి గుత్తపుటబ్బురపుబ్బుసిబ్బెపుం

గుబ్బ లురంబునం దలమి క్రుమ్ముచు మెచ్చుచు మోవితేనియల్

జుబ్బనఁ జూఱఁగాఁ గొనుచు సొక్కుచు ముద్దులఁ గొల్లలాడె త

బ్బిబ్బయి కొంతసేపు చెలి ప్రేమ నదే మనుచున్ వచింపకన్.

	గీ.	
అత్త మల్లాడునప్పు డయ్యంబుజాక్షుఁ, డూరకుండుట సరిపోలకుంట గాదు

పరవశతచేత నేమియు బదులుసేయ, మనసులో దోచకుండిన యునికి గాని.

	సీ.	
మొదలఁ బుక్కిటివీడె మొసఁగి యెంగిలి గాదె, మంచి దిమ్మనుచు నిప్పించుకొనును

తానె గుబ్బ లురంబు నాని దోసము ద్రొబ్బు, మంచని కేలఁ బట్టించుకొనును

పలుమోపి తప్పాయె బదులైనఁ బరిహార, మంచు కెమ్మోవి నొక్కించుకొనును

పరవశయై మ్రొక్కి మఱచితి నే బెద్ద, వంచని మరల మ్రొక్కించుకొనును

		 ఈ పేజీలో చివరి మార్పు 2 ఫిబ్రవరి 2022న 08:08కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

